
FRANTZIAKO hauteskundeetan gertatutakoak 
pentsarazi egin behar luke. Herrigintzan ari 
direnak asaldatu behar lituzke oso bereziki; 

baita gurean ere. Eta oraino areago ezkertar 
projektutan saiatzen direnak. Frantzian aste hauetan 
mamitu den deskalabroa, oroz gain, adierazgarria da. 
Bigarren lnternazionaletik datozen alderdiek sekulako 
arrakastarik lortzen ez dutela gauza ezaguna da. Are 
gutxiago gizarte-mogimendu indartsurik sortzen. Halaz 
ere Frantzian gertatutakoak besterik ere idarokitzen 
bide du. Zertan da SOZIALISMOA BERA, alegia, 
projektu orokor gisa ? Sozial-demokraziarenak egin 
du. Sozial-demokraziak nekez lor dezake jadanik 
herri-mogimendurik; eta egoera faktikoaren azpi-pro-
duktu bat besterik ez bide da. 

Guri dagokigunez : Felipe Gonzalez-en gobernua 
Mitterrand-ena baino askoz arrakastatsuagoa ez izanik 
(ustelkeri mailan, adibidez, Madrilekoa agertu bide da 
gailen), arrazoin handiak daude PSOE-ren 
deskalabroa somatzeko. (Ez Euskal Herrian bereziki, 
agian, nahiz porrota agian handiago izan hemen ; 
baina PSOE-a Hego Euskal Herriko anti-abertzale 
guztien arragoa eta bilgunea delako). 
Arazoa, ordea, hori baino sakonagoa da. Marxismo-

leninismoaren porrot historikoaren ondoren, sozial-
demokraziak bil zezakeen, itxuraz bederen, ezker 
etsituaren botoa. Gure arteko batzuk, hain zuzen, 

gorriena luzaz jasan ondoren, sozial-demokraziaren 
alderako onginahia eta halako esperantza izkutua 
gordetzen zuten, are agertzen ere. «Bihur gaitezen 
zatiketa-gunera, hirugarren Internazionala sortu zen 
krisigunera ; eta eraiki dezagun bide erdiko sozial-
demokrazia gaztetu berria», zion «ex-m.l.» batzuren 
mezuak. 

Frantziako deskalabro osoa ikusita, zer esango ? 
Areago: zer pentsatuko ? Sozial-demokraziaren porrota 

erakarriko duen eredurik: 
ezker berria asmatu egin behar da. 

ez da marxismo-leninismoarena baino txikiagoa. Zer 
egin ? Galdera ez da txantxetakoa. Ekialdeko sozial-
fazismoan sekula sinetsi ez genuenok, besterik ezean, 
hala-holako esperantza izpia izan dugu zenbait aldiz; 
askatasunean eta berdintasun ekonomikoan sortuko 
ote zen azkenean herri-mogimendu azkar bat. Partidu 
bakarreko «sozialismo»az erabat nardatuhk, batzuk 
madarikatu izan duten «hirugarren bide» hori sortu zain 

geunden. Hots, oraingoz bederen, horrelakorik 
somatzen ez dela esan behar da. 

Hitz batez : EZKERRAK EZ DAUKA, gaur egun, 
populua erakarriko duen EREDURIK. Eta, besterik 
ezean, sozial-demokraziara hurbiltzeak, ez du ezer 
konponduko. Badirudi, hitz batez: haro baten amaiera 
iritsi garela. Berdintasun ekonomikoa bilatzea helburu 
ederra da, dudarik gabe. Kapitalismoa berez da 
zanpatzailea eta bortxakoia. Dudarik ez. Baina jendeak 
ez du sinesten ezkerrean : ez batean ez bestean. 
Ezker berria ASMATU egin behar da. Ez baita hutsaren 
hurrenal... 

Euskal Herriaren nazio-askatasuna, beraz, 
«sozialismoa»ren garaipenaren mende jartzea; edo-
ta «sozialismoan barrena» lortu nahi izatea, epe 
laburrean bederen, apostua galtzea da. Garai batez 
hau esaten zen : «hay que lograr una unión química 
entre el proyecto de liberación nacional y el proyecto 
socialista»(1). Gaur hori esatea apostu latza egitea 
da. Projektu sozialista erakargarririk ez baitago. 

Beste batean ere idatzi nuenez : sindikalismoa 
azkartzea. Hori ikusten dut nik. Ez besterik. Eta 
adjektiborik gabeko aberrigintza eta anti-inperialismoa 
azkartzea. Ezker abertzalean, gertakari ezin larriago 
hauek errotik aztertzeko garaia heldu zaigu. 
(1)11 faut parvenir à une union chimique entre le projet 
de libération nationale et le projet socialiste. 


